
O Grupo Municipal do BLOQUE NACIONALISTA GALEGO no Concello de
Betanzos, ao abeiro do ordenamento vixente, propon ao Pleno da
Corporacion a seguinte mocién sobre o plan de dinamizacion da Area

Rexurbe e o PREPI do casco historico de Betanzos.
EXPOSICION DE MOTIVOS

En outubro de 2022, o goberno do Concello de Betanzos solicitaba a
inclusion do casco historico da nosa cidade como area Rexurbe ante a Xunta

de Galiza.

Esta figura, a da drea Rexurbe, tifia sido creada pola Lei de rehabilitacion e
rexeneracion e renovacion urbanas de Galiza de 2019 e, ademais da
rehabilitacion edificatoria, recollia medidas de dinamizacién social,

demografica e econdmica das areas incluidas.

O 6 de marzo de 2023 oficializdbase a declaracién do casco como Area
Rexurbe, coa pretensién de impulsar actuaciéns publicas e privadas
dirixidas @ mellora dos inmobles existentes e dos espazos publicos xunto
con medidas sociais, ambientais e econdmicas dirixidas a mellora das
condicions de vida, a creaciéon de rigueza e postos de traballo e a

dinamizaciéon demografica.

Non obstante, e logo dunha iniciativa no Parlamento de Galiza presentada
pola deputada Mercedes Queixas en 2024 a respecto das medidas que a
Xunta de Galiza estaba a desenvolver no noso casco, no BNG puidemos

saber que o Concello de Betanzos non tifia presentado o plan de



dinamizaciéon da Area Rexurbe, no que se indicarian os obxectivos e as

actuacions a realizar.

Nesta mesma lifa, no pleno ordinario de setembro de 2024, no BNG de
Betanzos presentamos unha pregunta para cofiecer os motivos desa
carencia do plan de dinamizacién. A resposta foi que se presentaria en

breve, mais non volvemos cofiecer noticias ao respecto.

Unido a esta falta de definicidn no que ao plan de dinamizacién da Area
Rexurbe, o Concello de Betanzos anunciou en marzo do pasado ano a
rescision do contrato de redaccién do PEPRI, que ten que actualizar as
normas para a rehabilitacion do casco historico, e por tanto garantir o seu

futuro e dinamizacion.

No BNG estamos preocupados pola falta de axilidade do goberno local neste
tema e pola falta de informacidn e transparencia en todo o que ten que ver

coa redaccidon do novo PEPRI.

E por todo o exposto con anterioridade, polo que o Grupo Municipal do
Bloque Nacionalista Galego somete a debate e aprobacién polo Pleno

deste Concello esta mocién, propondo a adopcidon dos seguintes
ACORDOS

1. Instar ao goberno local a informar do estado de tramitacién do plan de
dinamizacion da Area Rexurbe do noso casco histérico, asi como dos
prazos previstos para a sua presentacion e execucion.

2. Instar ao goberno local a informar das lifias de actuacién do plan de
dinamizacion da Area Rexurbe do noso casco histdrico.

3. Instar ao goberno local a facilitar a vecifianza toda a informacion sobre
as lifias de traballo e os prazos de redaccion e aprobacién do novo PEPRI.

4. Facultar & Alcaldia e & concelleira en quen delegar a tomar cantas

medidas sexan necesarias para cumprir estes acordos.

Betanzos, 19 de marzo de 2025



